
Усталыкъ байрамыны аллында Огъары Бахсанны Теммола-
ны Мусса атлы битеулю билим берген школуну бойсунууунда 
болгъан «Кюнчюк» деген сабий садыны юйретиучюсю Тем-
моланы Асият бла, аланы ишлерини юсюнден  билирге излеп, 
ушакъ этгенбиз.

Озгъан шабат кюн Малкъар 
халкъны политика репрессия-
ланы кезиулеринде жоюлгъан-
ларына аталгъан мемориалда 
Къабарты-Малкъарны халкъ по-
эти Отарланы Керимге аталгъан 
эсгериу тюбешиу къуралгъанды.

2 бет 4 бет

Кёп болмай малкъар халкъны ниет байлыгъ-
ына уллу къошумчулукъ болгъанды – «Къара-
чай-малкъар халкъ жырла бла таурухла» деген 
китап дунияны кёргенди. Ары белгили фоль-
клорчу, жазыучу Таумырзаланы Далхат кёп 
жылланы жыйгъан халкъ чыгъармаларыбыз 
киргендиле.

Китапхана

3 бет

2023 жылда 3 октябрьде, геуюрге кюн Къабарты-Малкъар Республиканы Парламентини 
кезиулю жыйылыуу боллукъду. Ол КъМР-ни Парламентини юйюнде 10 сагъатда башла-
нырыкъды. 

КъМР-ни Парламентини пресс-службасы.

Ташлы-Тала элни  почтасына 
тынгылы ремонт этилип, анда 
ишни тийишлисича   бардырыр-
гъа  онг болгъанды. Алай почта-
чыны иши алгъынча къыйынлай 
къалады. Сууукъду, жауунду деп 
къарамай, журналланы, газет-
лени, абаданланы пенсияларын 
иелерине тапдырыргъа керекди.

 Бу  элде ол жумушну  тынгы-
лы тамамлагъанла Таукенланы 
Сакинат (газетни бере  тургъан) 
бла Маммеланы Аминатдыла. Бу 
эки къызны хар арбазда ашыгъып 
сакълайдыла. Эллиле аланы тын-
дыргъан ишлерине  ыразыдыла.

МАМАЙЛАНЫ Алий.

Тынгылылыкъ

Кюз келип, кюн да чууакъ болгъаны 
бла тирлик жыйыу тири башланнганды. 
Республиканы Эл мюлк министерствосун-
дан билдиргенлерине кёре, жерчиликде 
уруннганла он минг гектардан 65 минг 
центнер мирзеу жыйгъандыла. Дагъыда 
тюрлю-тюрлю кёгетледен 175 минг тонна 
жарашдыргъандыла эмда 105 минг тонна 
картоф къазгъандыла.

Бахчалада жемиш эмда наныкъ жыйыу 

да тири барады. Алманы заманы жетгени 
себепли Бахсан районда иш къазауатды. 
Анда аллай бахчала 4260 гектарны аладыла, 
ол санда жыйырма гектарында мюлк быйыл 
къуралгъанды. Тергеулеге кёре тирлик 106 
минг тоннадан атларгъа ушайды. Районда 
терк айныгъан терек бахчала къурарча, про-
дукцияны да бир кесегин жаз башына дери 
буздурмай чыгъарырча хар не да барды.

Алагъа тийишлиликде бизни ре-
спубликада хайырланыучуланы сей-
ирлерине баш магъана бериу жаны 
бла мадарла тохташдырылгъандыла. 
Толтуруучу власть органла быйыл 29 
сентябрьге дери аланы сингдириу 
жаны бла оюмларын туура этерге 
эмда андан ары тамамлауну къолгъа 
алыргъа борчлудула.

«Къырал – адамлагъа» проект 2021 
жылда декабрьде башланнганды. 
Былтыр анга сынам халда биринчи-
ден сегиз федерал ведомство эмда 
беш регион къатышхандыла. Ызы 
бла къырал министерстволаны эм 
ведомстволаны барысы  да къошул-
гъандыла, «жол картала» къабыл 
этилгендиле, жумушланы эмда сер-
вислени сынап кёрюу бла кюрешген 
лабораторияла уа Москвада, Тёбен 
Новгородда эмда Липецкде ачыл-
гъандыла.

Ишни адамланы сейирлерин эм 
башына салып бардырыу амалла 
быйыл регионланы барында да синг-
дириле барадыла. Анга жууаплы къы-
рал къуллукъчулагъа деп РФ-ни Эко-
номиканы айнытыу министерствосу, 
РАНХиГС эмда Правительствону 
Аналитика арасы жайда «Стратегия 
клиентоцентричности» деген билим 
бериу курс къурагъандыла. Анга къа-

тышхан вице-губернаторла эмда ре-
гион  правительстволаны председа-
тельлерини орунбасарлары тийишли 
билим алгъандыла. Рахайланы Борис 
билдиргеннге кёре, аланы санында 
КъМР-ни Правительствосуну Предсе-
дателини биринчи орунбасары Муаед 
Кунижев да бар эди.

«Къырал – адамлагъа» проектни 
не хыйсап бла къурагъанларыны 
юсюнден Муаед Ахъедович былай 
айтханды: «Энди адамлагъа тий-
ишли къырал жумушланы бериуню 
башламчылыгъы къырал органладан 
чыгъаргъа керекди. Анга кёре биз би-
теу алгъыннгы амалланы жангыдан 
ойлап тюрлендирликбиз. Бу програм-
магъа къыралны Правительствосу 
бек къаты кёз-къулакъ болады. Ишге 
битеу толтуруучу, регион эмда жер-
жерли власть органла къатышыргъа 
борчлудула. КъМР-ни Экономиканы 
айнытыу министерствосу, регионда 

органла бла бирге «жол картаны» 
жарашдыргъандыла – анга бек уллу 
эс буругъуз деп тилейме. Айтха-
нымча, ол бек магъаналы, кеси да 
къыралны правительствосуну эмда 
бизни республиканы даражаларын 
кётюрлюк аллай жумушду».

Къырал жумушла бла  халкъгъа 
ол халда жалчытыуну юсюнден ою-
мун  КъМР-ни Правительствосуну 
председатели Мусукланы Алий да 
туура этгенди.  «Кёп жылланы  хай-
ырланылып тургъан административ 
жорукъланы тюрлендирирге тюше-
рикди. Шёндю ала «инсан жумушу 
бла келеди неда сёлешеди» дегенден 
башланадыла. Энди уа ол башха 
тюрлю боллукъду. Аны себепли ба-
рыбызны да бек кёп иш сакълайды», 
- дегенди Мусук улу.

Проектни борчу  бирди – адамланы 
ыразылыкъларын эмда къыралгъа 
ышаныулукъларын кючлендириу. Бу 

ишни чеклеринде быйылны ахырына 
дери «Жашау  болумла» жарашды-
рыллыкъдыла. Башхача айтханда, 
къырал  жумушланы  тамамлауда 
инсанла эмда бизнес асламыракъ 
тюбеучю 24 болум эсге алынырыкъ-
ды. Тергеулеге кёре «Жашау  болум-
ла» ишлеп башлагъаны бла къырал 
жумушланы тындырыуну  болжалы 
эки кереге къысхартыллыкъды, из-
леннген документлени саны да аллай 
бирге азайырыкъды. Адамлагъа  
кече, кюн да билдириу этилгенлей  
турлукъду, ведомстволагъа барыр-
гъа кереклиси уа бек аз боллукъду.

Мында жазылгъанны магъанасы 
неди: биз къайсыбыз да кеси  жумуш-
ларыбыз  бла къырал органлагъа, 
ведомстволагъа барабыз. Бизге 
керекли жумушланы кёплерин, ке-
сибизден башламчылыкъ чыкъмаса, 
аны ызындан тюшюп ишин этмесек, 
киши да келтирип берлик тюйюлдю. 
Энди уа, сагъынылгъан проектни 
хайырындан, аны ишин къырал 
этерикди, башламчылыкъ да андан 
чыгъарыкъды. Сёз къырал берген 
жумушланы юсюнден барады. Ол 
ахшы къууумду деп, мен алай су-
нама. 

ОМАРЛАНЫ Мурат.

Коков К.В.- Къабарты-Малкъар Ре-
спубликаны Башчысы (къурау комитетни 
таматасы)

Кунижев М.А.- Къабарты-Малкъар Респу-
бликаны  Правительствосуну Председатели-
ни биринчи орунбасары (къурау комитетни 
таматасыны орунбасары)

Ахохов Т.Б. - Нальчик шахар округну 
администрациясыны таматасы (ыразы-
лыгъына кёре)

Бербеков А.Х. - Къабарты-Малкъар 
Республиканы къурулуш эмда жашау журт-
коммунал мюлк министри 

Бжахов М.И. - Россейни Архитекторла-
рыны союзуну Къабарты-Малкъар регион 
биригиуюню правленини члени (ыразы-
лыгъына кёре)

Бидов А.Х. - Нальчик шахар округну жер-
жерли администрациясыны архитектура 
эмда шахар къурулуш жаны бла департа-
ментини башчысыны орунбасары – баш 
архитектору  (ыразылыгъына кёре)

Езаов А.К. - Къабарты-Малкъар Ре-
спубликаны жарыкъландырыу эмда илму 
министри 

Кумахов М.Л. - Къабарты-Малкъар Ре-
спубликаны маданият министри

Лисун Е.А. - Къабарты-Малкъар Респу-
бликаны финансла министри 

Логоватовский Ю.С. - Россейни Архи-
текторларыны союзуну Къабарты-Малкъар 
регион биригиуюню правленини таматасы 
(ыразылыгъына кёре)

Макаров В.В. - Россейни Архитекторла-
рыны союзуну Къабарты-Малкъар регион 
биригиуюню правленини  таматасыны 
орунбасары (ыразылыгъына кёре)

Рахайланы Б.М.- Къабарты-Малкъар 
Республиканы экономиканы айнытыу ми-
нистри 

Тешев М.В. - Россейни Архитекторларыны 
союзуну Къабарты-Малкъар регион бириги-
уюню правленини  члени (ыразылыгъына 
кёре)

Унажоков А.Н. - Къабарты-Малкъар 
Республиканы къурулуш эмда жашау журт-
коммунал мюлк министрини орунбасары  
– Къабарты-Малкъар Республиканы баш  
архитектору (къурау комитетни секретары)

Хежев Т.А. -  Бийик билим берген 
«Х.М.Бербеков атлы Къабарты-Малкъар 
къырал университет» федерал къырал 
бюджет билим бериу учрежденияны Архи-
тектура, къурулуш эмда дизайн институтуну 
директору (ыразылыгъына кёре)

Хубиев М.Б. - Къабарты-Малкъар Респу-
бликаны Правительствосуну Председатели-
ни орунбасары.

Къабарты-Малкъар Республикада 2024 жылда 
Архитектураны жылына хазырланыу эмда аны бардырыу 

жаны бла  комитет къурауну юсюнден
Къабарты-Малкъар Республиканы Башчысыны

Б У Й Р У ГЪ У
Къабарты-Малкъар Республикада 2024 

жылда Архитектураны жылына тынгылы 
хазырланыр эмда аны тийишлисича барды-
рыр муратда:

1. Къабарты-Малкъар Республикада 2024 
жылда Архитектураны жылына хазырланыу 
эмда аны бардырыу жаны бла  комитет 
къураргъа.

2. Къабарты-Малкъар Республикада 2024 
жылда Архитектураны жылына хазырланыу 
эмда аны бардырыу жаны бла  къурау коми-
тетни бу буйрукъда кёргюзтюлген къауумун 
къабыл этерге.

3. Буйрукъну 1-чи пунктунда кёргюзтюлген 
къурау комитет борчлу этиледи: 

Къабарты-Малкъар Республикада 2024 
жылда Архитектураны жылына хазырланыу 
эмда аны бардырыу  бла байламлы баш 
магъаналы ишлени планын жарашдырыр-
гъа эмда къабыл кёрюрге;

планда кёргюзтюлген ишлеге Къабарты-
Малкъар Республиканы къырал органла-
ры эмда жер-жерли самоуправленияны 
органлары бла бирге хазырланыуну эмда   
бардырыуну къураргъа.

4. Къабарты-Малкъар Республиканы 
Маданият министерствосу бу буйрукъну 
3-чю пунктунда белгиленнген ишлени юс-
леринден басма органла халкъгъа билдирип 
турурча этерге керекди.

Къабарты-Малкъар Республиканы Башчысы                                                                        К.КОКОВ

Нальчик шахар, 2023 жылны 21 сентябри, №282-РГ

Къабарты-Малкъар Республиканы
Башчысыны 2023 жылны 21 сентябринде 

чыгъарылгъан 282-РГ номерли буйругъу бла 
къабыл кёрюлгенди

Къабарты-Малкъар Республикада 2024 жылда Архитектураны жылына 
хазырланыу эмда аны бардырыу жаны бла  къурау комитетни 

КЪ А У У М У

Келир жыл «Кавказ» жолну бизни респу-
бликада кесегинде энтта да онбеш кило-
метрлик участкасыны тёрт ызы боллукъду.

Жоллагъа къарагъан «Кавказ» управления-
дан билдиргенлерине кёре, аны Аргудан элден 
чыгъып, Шимал Осетияны чегине жетгинчи 
кесеги жангыртыллыкъды. Шёндю анда 40 
адам къармашады эмда 30 чакълы машина 
хайырланылады.

Ишле былтыр мартда башланнгандыла. Андан 
бери жолчула объектни эки километрлик кесе-
гин тап этип бошагъандыла. Быйыл да ноябрь 
айгъа аллай бирин хайырланыргъа берликдиле. 
Талай участкаларында жолну мурдорун кенгер-
тедиле, бир ненча къат асфальт да жаядыла.

Ишлени чеклеринде башха жоллагъа къошул-
гъан 24 участкагъа ремонт этерикдиле эмда 21 
суу быргъыны жангыртырыкъдыла. Дагъыда 
трассаны жанларын кючлендирликдиле, буру-
ула да орнатырыкъдыла.

Ол тийреде элледе жашагъанлагъа да табы-
ракъ боллукъду энди. Анга электрокюч ызла, 
автобусла тохтаучу павильонла, тротуарла, 
переходла эмда светофорла этерикдиле себе-

плик. Иш баргъан кезиуде машинала жолну бир 
жаны бла жюрюрюкдюле.

Ахыр жыллада бу трасса машиналагъа тар 
болуп тебирегени ючюн, аны Къабарты-Мал-
къарда битеу да 45 километрлик кесеги тёрт 
ызгъа дери кенгертилгенди.

Быллымда суу къую жарашдырылгъанды, эки 
уллу чыккыр орнатылгъанды эмда суу быргъы-
ла жангыртылгъандыла, деп билдиргендиле 

КъМР-ни Къурулуш эмда ЖКХ министерство-
сундан. Ишле «Таза суу» федерал эмда «Жа-
шау журт эм шахар болум» миллет проектлени 
чеклеринде бардырылгъандыла.

Элни таза суу бла жалчытхан быргъылары 
озгъан ёмюрню сексенинчи жылларындан бери 
хайырланылып тургъандыла. Сейир тюйюлдю 
ол замандан бери ала тозурагъанлары, аны 
ючюн а сууну къоранчы да асламыракъ болуп 
тебирегени. Аны хатасындан жай кезиуде ол 
жетишмей да къалыучу эди. Энди уа ол чу-
румдан къутулургъа онг табылгъанды, кеси да 
биринчиден элни «Меспром» деген жеринде. 
Алай болуруна жангы къую бла эки чыккыр да 
этгендиле себеплик. Алгъыннгы къую уа 1980 
жылдан бери хайырланылып тургъан эди, энди 
уа жукъгъа жарамазча болгъанды.

«Федерал проект бардырылгъанлы бери, 2019 
жылдан башлап, бизни регионда халкъны таза 
суу бла жалчытхан 54 объект ишленнгенди. 
Мадар этиу андан ары барады. Жангыртыу 
Быллымча аллай гитче элледе да болургъа ке-
рекди – анга тийишли эс бурулады», - дегенди 
къурулуш эмда ЖКХ министрни орунбасары 
Астемир Унажоков.

УЛБАШЛАНЫ Мурат 
хазырлагъанды.

Тюбешиуге къатышханла регионла-
дан оюмланы да эсге алып, келир юч 
жылгъа бюджетни проектин къурау 
сорууланы сюзгендиле. Энчи «Ата 
журтну къоруулаучулары» фондну 
регион бёлюмлерини ишлеринде 
тохтагъандыла, федерал эм регион 
власть органланы бирге ишлеу, керек 
болса, законодательствода къошакъ 
тюзетиулени хазырлау кесеклеринде. 
СВО-гъа къатышханлагъа эм аланы 
юйюрлерине билеклик этиу форумну 
баш темаларындан бири болгъанды.

Ызы бла пленар жыйылыуда Вален-
тина Матвиенко былай белгилегенди: 
«Жашау кёргюзтгенича, энчи мадани-
ят къыйматланы эм адеп-къылыкъны 
тас этиу – ол артда къайтарылмазлыкъ 
къоранчды. Тарых-маданият хазна-
бызны сакълауну магъанасы миллет 
къоркъуусузлукъну сакълаудан бла 
экономиканы кючлеуден кем борч 
тюйюлдю. Маданият политикада жар-
сыула, тарых шартланы тюрлендириу, 
ёз адет-тёреге сакъ болмау сау халкъ-
ланы къужурлукъгъа жетдиреди. Ол 
жаны бла тапсыз ишле, жарсыугъа, 
бизни кёз туурабызда бола турадыла. 
Аллай терсине кетиуню жарсытырча 
юлгюсю Украинады, анда буруннгу 

православный къыйматланы чача-
дыла, алгъыннгы кезиулени уллу 
адамларына салыннган эсгертмеле 
бузуладыла. Ёз тарыхларын кесле-

рича билип тюрлендиредиле, баш-
кеслени бла сатхычланы кётюрюрге 
кюрешип».

Валентина Матвиенкону оюмуна 

кёре, «Россейни тарыхлы кёп миллетли 
халкъы сакълайды бизни адет-тёреле-
рибизни ыспассыз этиуден, маданият 
акъылыбызны терс жанына буруудан». 

Валентина Матвиенко регионланы 
таматалары бла тюбешгенди

Тогъузунчу Парламент форумну чеклеринде РФ-ни Федерал Жыйылыууну Федерация Советини спикери 
Валентина Матвиенко Шимал-Кавказ эм Юг федерал округланы субъектлерини таматалары бла тюбешгенди. 

Жыйылыугъа КъМР-ни Башчысы Казбек Коков да къошулгъанды. 

Мадар

Жамауатны жумушла бла жалчытыу арталлыда башха боллукъду

Тирлик жыйыуну къыстау кезиую

Хар юйге  жангы хапар келтириучюле

Къабарты-Малкъар Республиканы Парламентини депутатларыны эслерине

КъМР-ни Правительствосуну кёп болмай ётген кенгешлеринден 
биринде  КъМР-ни экономиканы айнытыу министри  Рахайланы 
Борис Россейде 2030 жылгъа дери белгиленнген социал-экономика 
жаны бла эм магъаналы башламчылыкъны юсюнден айтханды. 
Аны аты «Къырал – адамлагъа» деп алайды. Кесин да РФ-ни Пра-
вительствосу буруннгу жыл 6 октябрьде къабыл этгенди. Аллай ат 
бла федерал проект да барды.

Ёмюрлени  ауазларын сакълай
Ариу сёзю,  
халаллыгъы  да унутулмагъандыла

«Ёсюп келген тёлюге таза жюрекден  
къайгъырабыз»

-Асият Исмайыловна, бюгюнлюкде садигигиз-
де къаллай онгларыгъыз бардыла, не халдады 
ишигиз?

- Бизни бусагъатда садыбызда эки къаууму-
буз барды. Бирине эки жыллыкъладан башлап 
бешжыллыкълагъа дери оналты жашчыкъ бла 
къызчыкъ жюрюйдюле. Экинчисинде уа онтогъуз 
сабий барды. Ары уа 5-7-жыллыкъла келедиле. 

Быйыл школгъа бешеуленни ашыргъанбыз. 
Жангыдан къошулгъанчыкъла да аллай бир бо-
ладыла. Элден ючеулен, къатыбыздагъы «Огъары 
Бахсан» чекчи заставадан а экеулен келгендиле. 
Бери,  таулу сабийчикледен сора да, къабартылы-
ла, оруслула да жюрюйдюле.

Сабийле аз болуп, бир къауумгъа башха-башха 
жыл сандагъычыкъланы жыяргъа тюшгени ючюн, 
алагъа дерслени барысына да бирча ангылатыр-
ча, сейир болурча, алай къурайбыз. Ангылайсыз, 
аланы да хар бирини кесини энчи къылыгъы 
барды. Хар бирчиги бизден, юйретиучюледен, 
кеслерине сайлау этгенчадыла. Эрттенликде кел-
селе, аналарындан айырылып, бизни къучакълап 
тохтайдыла.

Биринчи заманда жилясала уа, ала алыкъа 
юйреннгинчи, ууакъла жюрюген къауумгъа ба-
рыбыз да болушабыз. Медсестрабыз Ёзденланы 
Джамилят Магометовна бла завхозубуз Ёзденланы 
Зульфия Хаджимуссаевна да кёп кере себеплик 
этедиле, сау болсунла.

Юйретиучюле ючеулен болабыз. Менден сора 
да, Ёзденланы Эльвира Хамитовна бла Хаджи-
ланы Джамиля Мухадиновна ишлейдиле. Ня-
нечкаларыбыз Моллаланы Мадина Ануаровна 
бла Ахматланы Айсурат Ануаровна ишлерин  иги 
биледиле.

Садик «Билим бериу» миллет федерал проектни 
чеклеринде «Демография» ызда ишленнгенди. 
Аны къурулушу  2021 жылда бошалып, махке-
ме хайырланылыргъа уа былтырны январында 
берилгенди. Анга эллиле, бери жюрюгенчикле 
да  къууаннгандыла. Барыбыз да бек ыразыбыз 
сабийлеге быллай саугъа этилгенине.

Алгъыннгы садигибиз жаланда анга деп  та-
пландырылгъан мекям эди да, ол излемлеге 
артыкъ келишген да этмегенди. Бюгюнлюкде 
хар небиз да игиди, шёндюгюлю оборудование 
бла да жалчытылыннганбыз. Полларыбыз окъу-
на жылыладыла. Отоуларыбыз жарыкъладыла 
эмда уллуладыла. Башхача айтханда, жаланда 
кесибизден къаллыкъды, ансы ишлерге хар тюрлю 
онгубуз да барды.

- Аш-суу бла жалчытыуугъуз а къалайды?
- Ол жаны бла да хар не да бек игиди. Ашханабыз 

мекямны ичиндеди, кеси да СанПИН-ни сурам-
ларына кёре ишленнгенди. Аш хазырлаучубуз 
Мирзоланы Зульфия бла анга болушхан Аджиланы 
Балбу азыкъны кеслери этедиле. Хар кюнден да 

этден, тауукъдан, чабакъдан бири болмай къал-
майды. Дагъыда  экинчи тюш азыкъгъа тылыдан 
бир зат биширип, татыулу локъумла, бёрекле бла 
да къызла сабийлени сыйлагъанлай турадыла.

- Бюгюнлюкде садиклеге да ФГОС-ла жараш-
дырылгъандыла. Сиз да алагъа кёре ишлей 
болурсуз?

- Биз сабийлени кюн узуну жаланда аш бла 
жалчытып, аланы ойнатып туруудан сора да, 
айныуларына, кеслерин тенглерини арасында жю-
рюте билиулерине къайгъырыргъа тийишлибиз. 
Тёгерек-баш, дуния бла шагъырейлендиребиз.

Сёз ючюн, эрттенликде зарядкадан сора эли-
бизни, туугъан журтну, къыралны юсюнден да 
ушакъла бардырабыз, башхача айтханда уа, жангы 
тёлюню патриот ниетде юйретебиз эмда ёсдю-
ребиз. Андан тышында да, аланы саулукъларын 
сакъларгъа, эрттенден ингирге дери мында чып 
тюшмей турурларына жууаплыбыз.

Биз «От рождения до школы» деген програм-
магъа тийишлиликде ишлейбиз. Ол жашчыкъ-
ланы бла къызчыкъланы жыл санларына кёре 
энчиликлери эсге алынып къуралгъанды. Аны 
ууакълагъа, аладан таматаракъчыкълагъа да 
ангылашыныулу болгъанын белгилерчады.

Ангыламагъан затыбыз болса уа, биз школу-
бузну директору Гежаланы Шамкъыз Жарахма-

товнадан сорабыз, мектеп бла бир арбаздады 
бизни мекямыбыз да. Ол хар нени да бизге бек 
иги тюшюндюреди. Эм алгъа садикни таматасы 
болуп тургъан эди да, не жаны бла да ангылауу 
теренди, окъуулу, билимли адамды. Къатыбызда  
аллай усталыкъ даражалары бийик болгъанланы 
барлыгъы уа бизни ишибизни чырмаусуз барыры-
на да себепликди.

- Арт кезиуде узакъ эллерибизде окъуна са-
бийчикле садикге жюрюп башласала, орусча 
тилленип къаладыла. Сизде аланы тауча бил-
генлери уа къалайды, ана тилибизге къалай 
юйретесиз?

- Хар къайдача, бизде да алайды. Айтханыбызча, 
къауумну ичинде  къабартылы, оруслу жашчыкъ-
ла, къызчыкъла боладыла да, алагъа бир ангы-
ламны билдирген  сёзню тауча, орусча да айтабыз. 
Не да этип, тилни билирге, сюерге юйретебиз. 
Жомакъла, таурухла, «Нюр» журналны окъуйбуз. 
Назмулагъа да сюйюп юйренедиле.

Бизни жарсытхан жаланда малкъар тилден 
дерсге аз заман берилгениди. Алай эсе да, сей-
ирлерин къозгъар жумушланы къурагъанлай, 
маданият-жарыкъландырыу ингирле да бар-
дыргъанлай турабыз. Сабийлерибиз ол затланы 
жаратадыла, сюйюп да къатышадыла. Минги 
тауну юсюнден жырны уа, гимннича, ма алай иги 
билип, айтадыла.

Жангы тёлюге бизни элибизде ёсген бек игиди 
деп, акъылым алайды. Нек дегенде адет-тёре 
мында эртте заманладача сакъланнганды. Тама-
та гитчеге бир затны юйретсе, анга ыспас этген 
болмаса, сен алай нек айтдынг, деген жокъду. 
Сабийле орамгъа къоркъмай чыкъгъанларыны 
да не багъасы барды?! Ныгъышда  олтургъан 
абаданнга салам бермей, ариу сёлешмей а бири 
да озмайды. Аны себепли энди ёсюп келген 
гитчечикле да ол ызда, эллерине-жерлерине, 
ана тиллерине сюймекликде, ёмюрледен келген 
къыйматларыбызгъа хурметде юйренир ючюн 
къайгъыргъанлай турабыз.

- Заман тюрлене баргъаны бла бирча, окъуту-
уда-юйретиуде сурамла да ёзгере барадыла. Ол 
жаны бла уа къалай ишлейсиз?

- Кертиди, сабийлени айнытыу, мектепге хазыр-
лау жаны бла излемле башхаракъ бола, кёбейе 
да барадыла. Ишибизде шёндюгюлю жангы 
технологияланы, амалланы, башламчылыкъланы 
хайырланыргъа керек болабыз.

Ата-анала бла да биригиулюкде ишлейбиз. Ала 
да бизни къыйыныбызны ангылайдыла,  себе-
пликлерин аямайдыла. «Саулукъну ыйыгъы», 
«Краеведенияны ыйыгъы» дегенча ызлада жумуш 
къурагъаныбыз  болса да, алагъа къатышадыла. 
Аллай амалла уа сабий юйюрню магъанасын  ан-
гыларча, арада шуёхлукъ да бютюн кючленирча 
себеплик боладыла.

- Къадарны ахшылыгъындан, кесигиз да 
огъурлу анасыз, юйде сабийлени уа къалай 
юйретесиз?

- Шукур къудуретге, айып этмегиз, жаланда ана 
угъай, алты кере ынна да болгъанма. Талифа да, 
юйретиучюню жолун сайлап, анга окъугъанды. 
Шёндю сабийчиклерин ёсдюре турады.

Рашит  программистди, Нейтринода БНО-да ин-
женерди. Мусса уа Минги тауну тийресинде канат 
жоллада ишлейди.

Къайда урунсала, жашасала да, миллетлерине 
жарагъан адамла болургъа, жамауатдан айып 
алмазгъа, адет-намысны унутмай, ариу къылыкъ-
лыла, таза ниетлиле болургъа  юйретгенбиз.

Ушакъны ТРАМЛАНЫ Зухура бардыргъанды.

«Ёсюп келген тёлюге 
таза жюрекден къайгъырабыз»

Арт кезиуде билим бериу бла байламлы тюрлю-тюрлю проектлени жашауда бардырылгъанларыны 
себеплигинден, мектепге дери окъутуугъа-юйретиуге да аслам эс бурула,  энди республикада сади-
кледе жерле жетиширча болгъаннга да саналады. Бюгюнлюкде эллерибизде да  сабийчикле, шахарда 
тургъанладан кем болмай, быллай махкемелеге жюрюрге онг тапханлары бла бирге, бусагъатдагъы  
излемлеге  кёре  хар не бла да тийишли даражада жалчытылынадыла.

Биз бу жол усталыкъ байрамыны аллында Огъары Бахсанны Теммоланы Мусса атлы битеулю би-
лим берген школуну бойсунууунда болгъан «Кюнчюк» деген сабий садыны юйретиучюсю Теммоланы 
Асият бла, аланы ишлерини юсюнден  билирге излеп, ушакъ этгенбиз. Ол билим бериуде, аз къалып, 
отуз жылны ичинде ишлеп келеди. Эм алгъа мектепде окъутханды, энди уа гитчечиклени юйретеди. 
Ариу къылыгъы, иш кёллюлюгю бла сабийчиклеге кесин сюйдюре, ата-аналаны хурметлери бла бирге 
КъМР-ни Жарыкъландырыу  эмда илму министерствосуну, Элбрус районну билим бериу управления-
сыны да Сыйлы грамоталарына тийишли болгъанды. 

Былтыр а, «Россейни юйретиучюсю-2022» деген Битеуроссей профессионал эришиуню  районда 
бардырылгъан урумунда усталыкъ хунерин ачыкълап, лауреат болгъанды. Бирде юйретиучюле этген 
иш ауанада, бир жанында къалгъанча кёрюне эсе да, аланы кичичиклени жашауда кёп затха тюшюн-
дюргенлеринде, жамауатха къошулууларында юлюшлери аслам  болгъаны уа хакъды.

Кавказны белгилери – 
сомлада

Россейни Банкы келир жыл Пятигорск 
шахарны ариу жерлери бла 500-со-
млукъла чыгъарып башларыкъды. 
Быйыл а жангыртылгъан 1 эмда 5 минг-
сомлукъла жюрютюллюкдюле. Ала бла 
шагъырейлениу октябрьде къууанчлы 
халда боллукъду.

РФ-ни Ара банкыны таматасыны 
орунбасары Сергей Белов билдир-
геннге кёре, Шимал-Кавказ федерал 
округга жораланнган 500-сомлукъ 
ахчаны жарашдырыу иш бошалгъанды. 
Суратлары ол къагъыт ахчагъа салы-
нырыкъ  ариу жерлени сайлау къаты 
баргъанды.

-Экспертлени асламысы Кавказны  
атын айтдыргъан Элбрусну, Дербент 
къаланы сайлагъандыла, — дегенди 
Сергей Белов  «Известия» газетге.

Сюргюнню тарыхы – 
окъуу китаплада

Совет Союзну заманында халкълары 
туугъан журтларындан зор бла кёчю-
рюлген россейли регионланы башчы-
ларындан къуралгъан ишчи къауум 
10 – 11-чи классланы жангыртылгъан 
тарых китапларыны тийишли бёлюмюн 
къурашдырыуну къолгъа аллыкъды. 
Аны юсюнден кесини телеграм-кана-
лында Чечен парламентни таматасы  
Магомед Даудов жазгъанды. 

Ол айтханнга кёре, окъуу китапны 
авторларындан бири Владимир Ме-
динский кёчгюнчю халкълагъа жора-
ланнган бёлюмню жангыдан жарашды-
рыргъа хазыр болгъанын билдиргенди. 
РФ-ни Президентини Администраци-
ясыны таматасы Андрей Ярин а «тий-
ишли буйрукъла» бергенди. РФ-ни 
жарыкълау министерствосуну башчысы 
Сергей Кравцов да бу башламчылыкъ 
жанлы болгъанды.

Буруннгулу 
адет-тёреле – Интернетде
Ингушетияны Джейрахс деген бий-

ик тау районунда болгъан бек уллу 
буруннгулу къалаланы  3D-модельлери 
бла къошакъны къурар умут барды. 
«Деменгили дарий жол» деген про-
ект маданият  башламчылыкъланы 
президент фондуну грантына барды-
рыллыкъды. Аны юсюнден ТАСС-ха 
проектни башчысы Заурбек Ведзижев 
билдиргенди.

"Биз Ингушетияны алты уллу къаласы 
кирген  3D мобил къошакъ къураргъа 
сюебиз. Битеу да 240-дан артыкъ ар-
хитектура эмда тарых эсгертме Интер-
нетде табылырча этилликди. Туристле, 
башхала да буруннгулу къалалары-
бызны ичлерин, ата-бабаларыбызны  
жашау халларын, аланы сауут-са-
баларын, юй кереклерин да кёрюрге 
боллукъдула. Мобил къошакъны бла 

сайтны болушлукълары бла биз эсгер-
тмелерибизни жаланда шёндюгю жаш 
тёлю угъай, келир тёлюле да кёрюрча 
этерге сюебиз", - дегенди Ведзижев.

Бирге ишлерге келишип
Чеченни къырал университети  рос-

сейли вузла бла ислам финансла 
эмда халал индустрия жаны бла бирге 
ишлеуню къурар умутлуду. Тийишли 
келишимге вуз Анатолий Собчак атлы 
Халкъла аралы банк институт эмда 
Москвада Социал эмда экономика 
илмуланы бийик школу бла къол сал-
гъанды.

"Келишимге къол салгъан вузла 
партнёрлукъ амал бла финансла бла 
жалчытыу жаны бла сынаугъа къошу-
лургъа боллукъдула. Аллай сынау 1 
сентябрьде Россейни тёрт регионунда 
башланнганды", - деп билдиргендиле 
вузну пресс-службасында.

Проектге къатышханла дагъыда 
хауаны тюрлениулери бла байламлы 
проектлени жарашдырыу бла да бирге 
кюреширикдиле.  "Андан сора да, 
магистратура жаны бла билим бериу 
программаны жарашдырыуну бла 
бардырыуну, Чеченни А.А.Кадыров 
атлы къырал университетини жашил 
экономиканы проблемаларын тинтген  
илму къауумгъа къошууну онглары да 
белгиленнгендиле»,- дегендиле вузда.

Дарман салыу барады
Шимал Кавказны  регионларында 

гриппге къажау дарман салыу иш кюч 
ала барады.  Багъыу учрежденияла 
быйылны башында окъуна керекли 
препаратла алып башлагъан эдиле.

Дарман салыу сентябрьни экинчи 
онкюнлюгюнде башланнганды. Бюгюн-
люкде уа шимал-кавказ регионлада 
жашагъанланы иги кесеги прививка 
этдиргендиле. Сёз ючюн, Къарачай-
Черкесде озгъан ыйыкъда 34 мингден 
аслам адам дарман салдыргъанды. 
Битеу да быйылны эпидемиология 
кезиуюнде 253 минг чакълы адамгъа 
прививка этерге тюшерикди.

Гриппни терк жайыла барыуун тыяр 
ючюн бек аздан республиканы халкъы-
ны 61 процентине дарман салыргъа 
керекди. Ол шартланы Роспотребнад-
зорну республикалы управлениясы 
келтиреди. 

Ингушетияны поликлиникаларында 
сабийлеге да  аслам халда прививка 
этиледи. Алагъа деп  «Ультрикс Ква-
дри» вакцина чыгъарылгъанды.

Коронавирус бла хал да дайым 
тинтилгенлей турады. Сёз ючюн, Став-
рополь крайда озгъан ыйыкъда аллай 
ауруулары болгъанланы саны алгъын-
дан 45 адамгъа ёсгенди.

Федерал информация агентстволаны 
билдириулерине кёре ЮСЮПЛАНЫ 

Галина хазырлагъанды.

Аны себепли  туризм айный бар-
гъан жумушладан бириди. Келгенле 
къыйналмазча, къонакъ юйле, аш-
ханала ишлейдиле, мында алагъа  
жарыкъ  тюбейдиле. Алай турист-
лени  аламат жерледе айландырыр-
ча, табийгъат бла танышдырырча 
билимли адамла  керек болгъанлай 
турадыла. Аллай жашларыбыздан 
бири Къулийланы Исмайылды. 

- Бизде тау туризм бек терк ай-
нып баргъаны себепли бу жумушну 
къауум жаш болуп башлагъанбыз. 
Бу ишни сайлагъаным тауланы бек 
сюйгеним бла байламлыды. Кёп 
тамаша жерлеге бара тургъанма, 
таныгъан да этеме. Къонакъла-
ны эслеринде бизни  жерибизни 
юсюнден  ариу эсгериуле къалсала 
сюеме. Кеслерине да туристлегеча 
угъай, ата-бабаларыбыз юйрет-
генча, сыйлы къонакълагъача сый  
беребиз. Аны бла чекленмей, тарых-
ны юсюнден  айтабыз. Келгенлени 
кёбюсю бла андан ары да байлам-
лыкъ  жюрютебиз, - дейди ол кеси 
бизни бла ушакъда.

Жигитибиз кёп адамгъа къонакъ-
байлыкъ этеди. Бирле  бийиклеге 
ёрлемегенлей, ариу жерлеге, чуч-
хурлагъа барыргъа излегенликге, 
башхала  уа таула башына минерге, 
экстрим, джиппинг бла да кюрешир 
ючюн келедиле. Аланы хар бирине 
да сюйгенлерича амал этедиле. Аны 
ючюн Исмайыл нёгери Адрайланы 
Шамил бла таулагъа барыргъа жа-
рагъан машина бла тюз жерледе 
айландырыргъа керекли минивенле  
алгъандыла. 

Белгилисича, адамны  быллай иш 
бла кюрешир ючюн, тарых туризм 
жаны бла да билими терен болургъа 

керекди. Къонакъланы баргъан 
жолларында саулукъларына чып 
тюшмезча сакъ болургъа да тийиш-
лиди. Алай бла Исмайыл нёгерлери 
бла ишни башлагъынчы, сейир жол-
ланы кеслери  тинтгендиле. 

Сёзсюз, адамны кече къалгъан 
жери  да тап болургъа керекди. 
Къонакъ юй керек болгъанланы  
Нальчикде «Марал» ашхана-къо-
накъ юйню иеси Гузойланы Руслан  
бла келишим этип, ары элтедиле. 

- Мен аш-сууну тыш къабукъларын 
солугъан жерлеринде къойсала 
унамайма, кесим да сакъ бола-
ма, келгенле ол низамны тутсала 
излейме. Белгилерге сюйгеним 
– тыш къыралладан келгенлени 
саны кёпдю, аланы къылыкълары 
ариуду. Сау болсунла, тёгерекге 
сакъ боладыла, бир затха заран 
тюшюрмезге кюрешедиле, ол  бек 
къууандырады. 

Эм алагъа биз, мында жашагъ-
анла, табийгъатыбызны тазалай 
тутаргъа борчлубуз. Тышындан 
келген адамла кёбюсюнде Минги 
таудан башха жерлени юсюнден  
зат билмейдиле. Интернетде ви-
деороликледе уа кёп сейир жерле 
кёргенлерин айтадыла. Бизде тар-
лада, тюзледе  да  аламат жерле 
кёпдюле, аланы энчи  тарыхлары  
барды, аны бла да шагъырей этиу-
чюме келгенлени,- дейди Исмайыл. 

Туристле Уллу тау жанын бек 
жаратханларын да айтады ушакъ 
нёгерим. Ол керти да къайсы къо-
накъны да кесине тартхан жерди. 
Анда солуу лагерь  болгъаны се-
бепли, адамланы ары  элтедиле. 
Андан ары  бийикге барыргъа сюй-
генлени , къарыулары болгъанланы 

жаяу жол бла чыгъарадыла. Анда 
Голубев атлы ауушну жанында, 
кийикле суу ичген  Кичгидар кёлле 
бардыла. Кёпле билмегенликге, ол 
журтубузну эм тамаша кёллеринден  
бириди. Андан да бийикге барсанг, 
«Жаннет кечеле» деп айтылгъан 
талагъа чыгъаса. Ары адамланы  
кече къалыргъа элтедиле. Ол бий-
икликде тёгерекни  къарлы таула 
къуршоулайдыла, кече чууакъ болса 
уа,  жулдузла, тюз къол аязынгда-
ча, ариу кёрюннгенлерин айтады 
Къулий улу.

- Ол къыйын жол бла бир жол  
адамланы элтип баргъаныбызда, 
анда кече къалырча жер хазыр-
ланып тура эди. Къонакъланы да 
къалыр жерлерин тап этип, аш-суу 
хазырлап, къонакъгъа анда тургъан 
жолоучуну да чакъыргъан эдик. Ол 
кеси алына аллай бийикликге минн-
ген эр кишини жыл саны жетмиш-
ден аслам эди. Кеси да Москвадан 
келгенин айтады. Тауланы бек сюй-
гени ючюн, жыл сайын жай жылыуу 
келгенлей, анда юйюн, ишин къоюп, 
бери келип къалгъанын билдиреди. 
Хар заманда да Огъары Малкъар-
да, Бызынгыда, Булунгуда бийик 
жерлеге минип жашагъанына сейир 
этген эдим,- дейди Исмайыл ишини 

юсюнден андан ары хапарлай. 
Андан сора да, экстрим сюй-

генлеге бир аламат жер барды 
– Булунгуда Байсолтанланы Алим 
атлы тау тёппе. Ол, адамгъа ары 
чыгъаргъа  къыйын болгъанындан 
сора да, бек тамаша жерледен 
бирине  саналады. Алай анда къо-
накъ юйле жетмейдиле, келгенлени 
анда къалдырырча жерле аз болуп, 
абызыраргъа тюшеди. Башха тау 
жерледеча, туризм анда иги  айны-
магъанды, жарсыугъа. 

Белгили маршрутла бардыла, 
ары кёп туристлени элтедиле. Алай, 
къарангыракъ болса, чыракъла са-
лынмагъаны ючюн, жол кёрюнмей 
къалады. Дагъыда таулада таш 
тюшерге къоркъуу уллу болгъаны 
ючюн, къоркъуусузлукъну жалчыты-
угъа тийишли эс бурургъа керекди.  

Исмайыл оюм этгенича, туризм 
жамауатха  иги себепликди: «Сен 
тышындан келген адамланы аламат 
жерлерибиз, тарыхыбыз бла шагъ-
ырейлендирген сора да, кесинги 
саулугъунга да онг этесе. Алай бла 
амалы болгъан жашла бу жумуш 
бла тири кюрешселе, бек иги бол-
лукъ эди»,- дейди ушакъ нёгерим. 

ТЕМУККУЛАНЫ Амина.

 Форум

Кёп болмай Къабарты-Малкъарда 
«PROАгро СКФО 2.0» деген кёрмюч-
форум ётгенди. Аны бардырыргъа ре-
спубликаны Эл мюлк, Курортла эмда 
туризм министерстволары, Сатыу-алыу 
– промышленность палата, РАН-ны 
регионда илму Арасы, «Шато-Эркен» 
туризм ара эмда «Иш кёллю Россей» 
жамауат организация себеплик этген-
диле.

Форумну ишине «Агросоюз КБР» орга-
низацияны башчысы, агроблогер Мурат 
Теунов, «Халкъ фермер» Ассоциацияны, 
РФ-ни Жамауат советини келечиси Олег 
Сирота, РФ-ни Эл мюлк министерствосуну 
эл тийрелени айнытыу Департаментини 
башчысы Рената Бибарсова, дагъыда 
СКФО-дан, Ара эмда Приволжск федерал 
округладан къонакъла къатышхандыла.

Анда ишчи программаны чеклеринде 

агропромышленность бёлюмде гитче 
мюлклеге себеплик этиуню эмда аланы ай-
нытыуну, эл мюлк техника къоллу болургъа 
сюйген предприятиялагъа къырал къаллай 
онгла бергенини, импорт урлукъну алышы-

уну, терк айныгъан терек бахчачылыкъда 
жангычылыкъланы, жемишлени жыйыучу 
объектле ишлеуню эмда кёп башха магъ-
аналы темаланы юсюнден сёлешгендиле.

Ызы бла «Халкъ фермер» Ассоциацияны 
жыйылыуу ётгенди, анда «Агросоюз КБР» 
бла келишимге къол салыннганды.

Кёрмючде продукцияларын эмда то-
варларын къыркъдан артыкъ компания 
кёргюзтгенди. Ол санда семиртгичле, 
битимлени къоруулагъан препаратла, 
урлукъла, сугъарыу системала эм башха 
затла бар эдиле.

РАН-ны Къабарты-Малкъарда илму ара-
сы АПК-да жангычылыкъларын кёргюзт-
генди: «Робот-агрозащитник» эм «Робот-
парковщик», «Умный ошейник» эм башха 
затларын.

Саулай айтханда, форум ишлеген кезиуде 
анга къатышханла 40 миллион сом багъа-
сына келишимлеге къол салгъандыла эмда 
80 миллион сомгъа келишиулюкле этгенди-
ле. Эл мюлк техниканы кёрмючюне эмда 
ярмаркагъа кёпле сюйюп къарагъандыла 
эм къатышхандыла.

УЛБАШЛАНЫ Мурат.

«Тамаша табийгъатыбызгъа 
хар адам сакъ болса сюеме»

Жетишимлени 
бла муратланы кёрмючю

Бизни республика дунияда эм ариу жерледен бири болгъаны 
баямды. Аны тамаша табийгъатын  кёрюрге  Россейден угъай, тыш 
къыралладан да кёпле келгенлей турадыла. 

Тамбла Туризмни битеудуния кюнюдю

Китапхана  Сайлау

Кавказда тургъан заманны 
ичинде уллу орус поэт 

муслийманла бла ушакъ эт-
генди, аланы жашау болумла-
ры бла шагъырей болгъанды, 
межгитде Къуран окъугъан-
лагъа тынгылагъанды. Бирле 
ол шаркъ дунияны аппасы 
Ганнибал андан болгъаны 
ючюн сюйгенди дейдиле. 
Къалай болса да, Пушкин ис-
ламны бла Мухаммад файгъ-
амбарны (Аллахны саламы 
анга болсун) орус поэзиягъа 
кийиргенди.

Ол шаркъ поэзияны ачхан-
да, аны деменгилилигине 
бек сейирсиннгенди. Шуёху 
Денис Давыдовха: «Шаркъ-
ны айтыу халы манга аллай 
юлгю болгъанды, къаллай 
бир болаллыкъ эсе да сууукъ 
халлы, акъыллы оюм эте бил-
ген европачылагъа», –  деп 
жазгъанды.

«Кавказ жесир» деген по-
эмасында да Пушкин ислам 
динни тутхан жерлешлери-
бизни суратлайды. Ол анда, 
ийманлы Чеченни, христиан 
Гюржюню юсюнден жазгъан-
да, алда боллукъ затланы 
кёргенди дегенле да бардыла. 
Анга ушагъан чыгъармаланы 
Михаил Лермонтов бла Лев 
Толстой да жазгъандыла, 
мында баргъан урушну бетин 
кёргенден сора. Ала ючю-
сю да бир затны юсюнден 
айтхандыла: дайым къолгъа 
сауут алып, чабыуулладан 
къоркъуп жашаргъа жара-
рыкъ тюйюлдю, ол болумну 
артын этерге керекди, халкъ-
ла шуёхлукъда жашаргъа деп 
жаратылгъандыла.

«Бахчисарай фонтан» по-
эмасын жаза туруп, Пушкин 
анга эпиграфха персид на-

змучу, философ Саадини 
тизгинлерин алгъанды:

Менича кёп адам келди 
                                       бери,
Бу фонтанны келип 
                            кёрюрлери.
Бир къаууму кетгенди 
                                    аладан,
Башхалары узакъды 
                былайдан», –  деп.

Дагъыда ол «Татар жырын-
да» Меккагъа барып, хаж 
къылыуну юсюнден айтады, 
ол хар бир муслийманнга фа-
рыз болгъанын да ачыкълап. 
Анда урушда ёлген аскерчи 
жаннетге тюшеди деген ан-
гылам да барды. Ол поэмада 
къайтарылып бериледи.

А.Пушкинни «Къураннга 
ушатып» деген поэмасында 
Мухаммад файгъамбаргъа 
(А. с. а. б.) нюр жайгъан Къу-
ран тюшгени, Жаратханны 
кючюню, Аллахны файгъам-
баргъа, ийманлы адамгъа да 
къыямат кюн этерик къайгъ-
ырыууну эм сюймеклигини 
юсюнден айтылады.

Анда бир къауум сура да 
сагъынылады. «Садакъа» 
деген сураны магъанасына 
тюшюнюп, А. Пушкин по-
эмасына «Ёксюзлени сюй» 
деген тизгинлени къошханды. 
Анда Мухаммад файгъам-
барны (А.с.а.б.) ислам дин 
ючюн кюрешде жоюлгъан 
муслийманланы сабийлерине 
къайгъырыуу бериледи.

«Мени Къураным» дегенде 
уа поэт Уллу Аллахны Сыйлы 
китапны жерге ийип, аны бла 
этген игилигин чертеди.

Поэманы экинчи кесеги 
Мухаммад файгъамбарны 
(А.с.а.б.) жашау жолуна бла 
юйдегилерине жораланады. 
Поэт анда файгъамбарны 

(А.с.а.б.) тиширыулары алай 
тазадыла, жюреклери алай 
кертичидиле, алагъа аман 
ишни ауанасы окъуна къор-
къуулуду дейди. Файгъамбар-
ны кесини юсюнден а, аны 
къонакъларына айланып, ол 
уллу, уятсыз, магъанасыз 
сёзлени сюймейди деп эс-
гертеди.

Ючюнчю бёлюмде поэт 
«Абаса», «Хадж», «Аль-
Вакиат» суралада болгъан 
м а г ъ а н а н ы  а ч ы к ъ л а й -
ды. Анда сёз файгъамбар 
(А.с.а.б.) сокъур адамны кёр-
гени бла башланады. Пуш-
кин былайда файгъамбарны 
(А.с.а.б.) сагъышларын кёр-
гюзтеди. Нек ёхтем болады 
адам, дуниягъа жаланлай 
келгени ючюнмю? Аз жа-
шагъаны, къарыусузлай ке-
лип, къарыусузлай кетгени 
ючюнмю? Аллах аны жанын 
алады, анга жан да салады, 
къууанч, бушуу кюнюнде да 
кёкден къарап, къоруйду 
аны. Не ючюн махтаныргъа 
керекди адам – Аллах анга 
кёгет, гыржын, зейтун, хурма 
бергени, аны ишине ыразы 
болгъаны ючюнмю? Ызы бла 
былайда поэт къарындаш 
къарындашдан, бала ана-
сындан айырылып, Аллахны 
аллында сюеллик къыямат 
кюнню да сагъынады.

Тёртюнчю бёлюмде назму-
чу, атын айтмаса да, Ибра-
гимни бла бир иймансызны 
ушакъларын тюшюреди эсге. 
Анда биреуню Уллу Аллахны 
кючюне ийнандыра, Ибрагим: 
«Аллах кюнчыгъышдан чыгъ-
арча этеди. Сен аны батышдан 
чыгъарчы», – деп, тюшюндю-
реди аны ийманнга.

Бешинчи бёлюм да Аллах-
ны уллулугъуна, кючлюлюгю-
не жораланады. Анда жерни, 
кёкню да тутхан Аллахды, 
кёкле жерге тюшюп, эзмесин-
ле бизни деген тилек барды. 
Аллахха поэт Сен кёкде кюн-
ню жандыргъанса, ол кёкге, 
жерге да жарыгъанлай турсун 
дейди. Аны бла бирге ол бизге 
Жаратханнга тилек этигиз, 
ол желни да иесиди, къызыу 

кюнде кёкге булутла иеди, 
жерге тереклени ауаналарын 
атады, ол алай жандауурлуду: 
Мухаммад Файгъамбаргъа 
((А.с.а.б.)) Нюр жаннган Къу-
ранны бергенди дейди.

Поэманы алтынчы бёлюмю 
мажюсюлюкню тутханла бла, 
таш тейрилеге баш ургъанла 
бла кюрешде ёлгенлеге жора-
ланады. Анда ала Жаннетге 
тюшериклери да эсгертиле-
ди. Жетинчиде уа Къурандан 
«Имранны юйюрю» деген 
сураны магъанасы турады. 
Анда Меккада туугъан, ма-
жюсюле, иудейле, христиан-
ла бла жашагъан Мухаммад 
файгъамбаргъа (А. с.а.б.) 
ислам динни къалай келгени 
эсгертиледи.

Сегизинчи бёлюмде да 
бир-бир Къуран суралада 
айтылгъан шартла бериле-
диле. Садакъаны юсюнден 
анда былай айтылады: жар-
лылыкъны аллында, бет бла 
сатыу эте, санап берме бер-
генинги – кёклеге халаллыкъ 
тийишлиди; къыямат кюнде 
сени халаллыгъынг жюзлеп 
къайтырыкъды; алай а сен 
къызгъанып, аз зат узата 
эсенг жарлыгъа, сени ишинг 
жауун ташдан жуугъан букъу 
кибикди.

Поэманы ахыр бёлюмю 
«Аль-Бакара» сурада болгъан 
магъананы тутады. Къумда 
баргъан жолоучу къыйнал-
гъанында, Аллахха ыразы 
болмагъанын айтады, алай а 
анга олсагъат жерни, кёкню 
да Жаратханны игилиги ке-
леди: къум тюзледе терекле 
сюеледиле, салкъынлыкъ 
алады тёгерекни, эшек да 
тириледи, жолоучугъа да 
кюч бла къууанч къошулады, 
ала бла бирге жашлыкъ да 
къайтадыла.

Уллу орус поэт А. Пушкин 
Сыйлы Къураннга – Нюрлю, 
Сейирлик, Акъыллы, Огъурлу 
дегенди. Керти да, ол аны 
терен магъанасына тюшюн-
месе, быллай магъаналы 
жазыула эталмаз эди.

МУСУКАЛАНЫ Сакинат.

Кёп болмай малкъар халкъны ниет 
байлыгъына уллу къошумчулукъ 
болгъанды – «Къарачай-малкъар 
халкъ жырла бла таурухла» деген ки-
тап дунияны кёргенди. Ары белгили 
фольклорчу, жазыучу Таумырзаланы 
Далхат кёп жылланы жыйгъан халкъ 
чыгъармаларыбыз киргендиле.

Китапны басмагъа жазыучу, алим, эт-
нограф, фольклорчу Журтубайланы 

Махти  (жаннетли болсун) жарашдыргъан 
эди. Ол анга ал сёз да жазгъанды. Анда 
ол бу къадар жырны, таурухну жыйгъан 
эсли адамыбыз Таумырзаланы Далхатха 
ыразылыгъын айтады. Ол ыспасны анга 
башхала да бередиле къысха сёзлерин-
де: филология илмуланы докторлары 
Мусукаланы Борис, Малкъондуланы 
Хамит, Биттирланы Тамара, философия 
илмуланы доктору Эфендиланы Салих, 
публицист Кючмезланы Рая, поэт Мусу-
каланы Сакинат.

Керти да, Далхат халкъ чыгъармачы-
лыкъны жыйыу иш бла малкъар халкъ 
кёчгюнчюлюкден къайтхандан башлап, 
2020 жылда январьда жашаудан кетгин-
чи кюрешип тургъанды. Аны не къыш 
сууугъу, не жай чиллеси тыялмагъан-
дыла жолдан.

Далхат 1935 жылда Огъары Малкъар-
да туугъанды. Сабийлей атасыз 

къалгъанды, кёчгюнчюлюк сынагъанды. 
Къазахстанда Киров районда школну бо-
шап, Туркестан шахарда медицина учи-
лищеде окъугъанды. Урунуу жолун а ала 
жашагъан совхозда фельдшер-акушер 
пунктну таматасы болуп башлагъанды.

Ата журтха къайтханда, КъМКъУ-ну 
филология бёлюмюнде заочно окъуй, 
школда, илму-излем институтда, «Ком-
мунизмге жол» газетде ишлегенди. Алай 
а бек биринчи ишине фольклорубузну 
жыйыуну санагъанды, жыр, тепсеу ис-
кусствобузгъа уллу юлюш къошханды. 
Ол «Голлу», «Думала тебиу», «Элия», 
«Ындырбай», «Тепана», «Алтын батыр», 
«Жел», «Дауче» дегенча жырланы бла 
тепсеулени билдиргенди бизге. Аны 
къартладан жазып алгъан жырларыны 
саны алты жюзден атлагъанды. Ол жыр-
ланы, ала бла бирге келген таурухланы 
къайсы да тарых жолланы солууларын 
сакълайды. Окъуй барсанг, къулагъынга 
ол жолну букъугъа алдырып баргъан 
атланы туякъ тауушлары келеди.

Жангы китапха Далхат жыйгъан чыгъ-
армаладан асламысында басмаланмай 
тургъанлары киргендиле,  алай а басма-
ланнганла да бардыла.

Китап алты бёлюмден, билдириуден, 
сёзлюкден къуралады. Биринчи 

бёлюмге къара сёз бла акъ сёз бла 
айтылгъан мифле киргендиле: «Ажам 
бийче», «От анасы Тепана», «Залыкъыл-
ды», «Чепкенчиле жыры», «Хуначыланы 
жырлары», «Уучу орайда». Таурухланы 
айтханда, «Тейрилени юслеринден», 
«Тюко бла айыула», «Апсатыны къо-
нагъы», дагъыда башхала. Бу бёлюмге 
«Думала», «Гюдюргю» дегенча, жер 
атла бла байламлы жырла,  эрттегили 
ийнаныула да киргендиле. Алада Жел 
анасыны, Суу анасыны, Ойто, Эуел, Элия 

тейрилени юслеринден айтылады.
Китапны экинчи бёлюмю нарт жыр-

ладыла. Асламысы сюжет ызлы, хапар-
лаулу: «Жортууулдан къайтыу», «Элия 
бла нартла», «Ачей улу Ачемез бла 
Тюклесхан», «Албатыр бла Тюклесхан» 
эм башхала. «Алауганны тюшю» аладан 
бириди. Анда Алауган тюш кёреди: бир 
ариу къызны къолларын байлап, эки 
киши кёзкёрмезге, бир тешикге атаргъа 
элтип барадыла. Сорса, ол ёксюз къыз 
хан улугъа барыргъа унамагъанды да, 
аны ючюн. Ийигиз да къоюгъуз бу ёк-
сюзню деп тилегенди нарт. Ала унамагъ-
андыла. Сора Алауган уяннганды да, ол 
тюшюн керти сунуп, сырпынын сермеп 
чапханды, алай киши кёрмегенди. Сора 

алайда, кючюн сынаргъа деп, бир ташны 
тепдиргенде, тюбюнде тешик кёргенди. 
Анда жилягъан тауушну эшитип, ары 
тюшюп, сынжырларын юзюп, къызны 
чыгъаргъанды жер башына. Къыз анга 
хапарын айтханды: аны эришиуде хор-
лагъан, ол жаратхан жашха бермей, хан 
кесини жашына умут этгенинден баш-
лап. Тюзлюкню сюйген Алауган къызны 
сюйгени Ахырзаманнга тапдырады. 
Мында аламат алгъышла да бардыла.

Толусунлай эсгерилмей, юзюкле бла 
берилген жырла да бардыла мын-

да: «Нартлагъа махтау жыр», «Алаша», 
«Дебет этген къылыч», «Нарт Ёрюзмекге 
алгъыш», «Состар бла Сосурукъ» эм 
башхала. Ким биледи, аланы айтылмай 
къалгъан жерлерин билген адам бар 
эсе уа?

Ючюнчю бёлюм «Эски жырла» депди. 
Ары «Гошаях бийчени жыры», «Бекмыр-
зала, Къайсынла», «Атабийни жыры», 
«Къазанукъа Жабагъы», «Батырланы 
жыры» дегенча, эрттегили сюжет ызлы 
жырла киргендиле. Ала эртте алаймы 
айтылгъандыла огъесе кеч жырчыламы 
тюрлендиргендиле, ким билсин, алай 
а алада биз билген жер атла да сагъ-
ыныладыла. Сёз ючюн, «Бекмырзала, 
Къайсынла» дегенде: Тау-Арты, Уллу 
Ёзен, Малкъар ауузу, Акъ къая, Уллу-
Дых, Къоспарты, Уллу Холам, Бызынгы, 
Чегем, Уштулу...

Жырда Малкъар ауузундан Тау-Ар-
тына келечиле келедиле, Ахмат ханны 
жашы Тазретге Жулдузханны тилей. 
Артда алагъа туугъан Забоканы хапары 
айтылады. Анга тууадыла артда Бекмыр-
за бла Къайсын деген жигит уланла.

Аны бла бирге бу бёлюмге «Астанатны 
жыры», «Бёрю Аслан», «Атарал», «Юч 
батыр», «Боташ батыр», «Жансохлары» 
деген эм башха жырланы юзюклери 
киргендиле.

Игиликге ышаныу, тюзлюк ючюн кю-
реш бу жырлада баш жерни алады. 

Хапарлау не тюрлю болумну суратлай 
эсе да, айтыу халы ол ёмюрлени къат-
лайды. Окъусанг, ала айтылгъан заман-
ланы макъамлары келеди къулагъынга.

Бу бёлюмде тукъум, адам атла бла 
байламлы жырла да кёпдюле: «Къуба-
дийлары», «Бийкъанлары», «Аккайланы 
Хамза бий», «Хадаужукъланы Жамбо-
лат», «Шаханланы ариу Аймёз», «Апсу-
уаланы Байрукъ» эм башхала.

Китапны «Жангы жырла» деген бё-
люмюне уа артдаракъда этилген жырла 
киргендиле: инкъыйлапны жигитлерин-
ден башлап, фронтчуланы Глашланы 
элде болгъан артыкълыкъны юслерин-
ден да. Энчи адамлагъа жораланнганла 
да бардыла мында: «Къатханланы На-
зир», «Тамбийни жыры», «Элмырзаланы 
Къаншауну жыры» эм башхала.

Ызы бла алгъышла, сабий жырла 
келедиле. Сора Минги тауну атлары. Ки-
тапны магъанасын бютюнда терен этген 
а сёзлюкдю. Анда кёп унутула баргъан 
сёзлерибиз жангыдан ачыкъланадыла.

Ма аллай аламат саугъа этгендиле 
миллетге дунияларын алышхан уллу 
адамларыбыз Таумырзаланы Далхат бла 
Журтубайланы Махти.

КЕРТИЛАНЫ Сакинат.

Къайдан чыкъды 
хата?..

Елисей Константиновични 
айтханына кёре, бусагъатда 
алимле аутизмни сылтаула-
рыны юслеринден шарт ха-
пар айталмайдыла.  Оюмла 
бардыла, алай бир акъылгъа 

келалмайдыла. Бир–бир 
алимле табийгъат тюрлю–
тюрлю адамланы жаратады, 
дейдиле. «Сёз ючюн, аш 
ашасала, къыйналгъанла 
бардыла. Ала ачлай турсала, 
насыплы халда жашайдыла. 
Ачлыкъ келсе, жамауатны 
асламысы абызырап, гу-
заба этип башласа, ол аш 
излемегенле мудах боллукъ 
тюйюлдюле, мадар излеп 
башларыкъдыла. Аутистлени 
да болур биз бир билмеген 
магъаналары», – дегенди 
Осин. 

Психиатрны айтханына 
кёре, биз барыбыз да башха 
тюрлюлебиз: эки къулагъы-
быз, эки кёзюбюз болгъан-
лыкъгъа, бир затыбыз да 
ушамайды бир бирге. Аутист-
ле тёгереклеринде адамла 
бла хазна байламлыкъла 
жюрюте билмейдиле. Сёз 
ючюн, аутист сабий ушакъны 
бек къыйналып бардыра-
ды, шуёхлары болмайды, 
адамны бетине, кёзлерине 
къарамайды. Къысха айт-
ханда, ала жер башында 
къонакълагъа ушайдыла. 
Терсмидиле дуниягъа къо-
шулалмагъанларына? Угъай! 
Ала туугъанда окъуна ал-
лайладыла, сора бир–эки-
жыллыкъларында окъуна 
энчиликлери кёзге урунуп 
башлайды. 

«Аутистге жашауда жерин 
тапхан бек къыйынды. Адам 
аутист болуп тууса, аутист-
лей къалады битеу ёмюрю. 
Бир-бир юйюрле Израильге, 
башха къыраллагъа кёчюп 
кетедиле, алай бир врач 
да багъаллыкъ тюйюлдю 
сабийни бир кеси. Аутизм 
багъылмайды, алай битеу 
жамауат бирлешсе, болуш-
са, бу сабийле да, бырнак бо-
луп къалмай, халкъ ичинде 

кечинирикдиле, араларында 
билим алаллыкъла, ишлеял-
лыкъла кёпдюле», – дегенди 
Осин. 

Психиатр залда олтургъан 
врачланы ата – аналаны 
кёллерин сакъларгъа, ариу 
айтыргъа чакъыргъанды. 

Диагнозну эшитгенде, кёпле 
иги врач тапханлай, сабий-
лери сау болуп къаллыкъ 
сунадыла. Сора ёмюрлюк 
палах болгъанын билгенден 
сора тюнгюледиле, жаша-
улары оюлгъан сунадыла. 
Аны ючюн врачла аланы 
кёллендирирге борчлудула. 

«Бир отоугъа аутистле-
ни жыйсанг, сейир этерик-
се – ала барысы да башха 
тюрлюледиле. Бирлери иги 
окъуйдула, башхалары уа 
окъургъа-жазаргъа юйре-
налмайдыла. Кеслерин тап 
жюрютгенлери да, къылыкъ-
сызлары да бар. Алай аланы 
барысын да бирлешдирген 
бир зат барды: ала башхала 
бла байламлыкъ жюрю-
талмайдыла. Сёз ючюн, 
анасы: «Садикде бюгюн не 
зат этдигиз?» – десе, аутист 
жууапны орунуна ол сорууну 
къайтарыргъа неда тынгы-
лап къояргъа болады. 

Аны бла бирге классда 
устаз дерсни ангылата тур-
гъанлай сёлешип башлайды. 
Кёбюсюнде тил байлыкъла-
ры жокъду. Алай аутистлени 
араларында тюрлю-тюрлю 
устала боладыла. Аутизм 
къыйын темады… Мен бакъ-

гъанланы араларында бир 
сабийчик барды: атасы – 
анасы бла къайры барса да, 
эшиклени эслейди эм аланы 
суратха алады. Сора бир су-
ратны кёргюзтсенг, ол не кюн 
алыннганын айтып къояды!» 
– дегенди Осин.    

КЁП ЗАТНЫ 
АНГЫЛАТЫРГЪА 

ТЮШЕДИ
Аутист жаш къыз бла тю-

беше эсе, кесин къалай жю-
рютюрге билмейди. Анга 
ангылатыргъа керекди. Ау-
тист сабий атасына-анасына 
къарамайды, адамла кесле-
рин къалай жюрютгенлерин 
сюзмейди. Аны ючюн бир 
бош затланы да айтып, сю-
зюп ангылатыргъа тюшеди. 

Тюбешиуде анала Наль-
чикде аутистлеге къарагъан 
докторла жокъну чегинде-
диле дегенлеринде, Осин а: 
«Москвада да жетишмейди-
ле специалистле», – дегенди. 

ПРИВИВКАЛАНЫ 
ЮСЛЕРИНДЕН

Аутизм дарман салынн-
гандан сора чыгъады де-
ген хапарла эрттеден бери 
жюрюйдюле. Елисей Осин 
айтханнга кёре, ала ётюрюк-
дюле. 

«Прививкаланы хайы-
рындан сабий психиатрия 
да къуралгъанды. Ненча 
жыл болгъан сунасыз бу 
илмугъа? Жаланда жюз бла 
жыйырма. Озгъан ёмюр-
де дарман салып, халкъны 

къырылыуу тохтагъандан 
сора адамла сабийлеге да 
эс бура башлагъандыла. Ары 
дери балачыкъланы беш 
жыллары толгъунчу атлары 
окъуна болмагъанды, нек 
дегенде, алтмыш проценти 
тюрлю–тюрлю аурууладан 

къырылгъандыла. Аны се-
бепли, дарман салыугъа 
къажау сюелген врачланы 
мен ангыламайма», – деген-
ди Осин. 

БАШХА ДИАГНОЗЛА
Психиатр аутистни халин 

тинтип турургъа чакъыр-
гъанды. «Сёз ючюн, Даунну 
синдрому болгъан адам 
мудах болуп, жиляп тура эсе, 
аны депрессиясын бакъмай-
дыла. Ол а терсди. Багъар-
гъа керекди. Аутистледе да 
эпилепсия, аллергия, баш 
ауруула боладыла, ала жукъ-
лаялмай да къыйналадыла. 
Битеу бу жарсыула бла врач-
ха барып, аланы багъаргъа 
керекди», – дегенди Осин.

Психиатр бу сабийлени 
жашаулары башхаланыкъ-
ыча болургъа кереклисин 
чертгенди. «Киногъа, музей-
леге, парклагъа, башха ша-
харлагъа барыгъыз, школда 
окъуялгъан классына жю-
рюсюн, аутистди деп, юйде 
тутуп турургъа жарамайды», 
– дегенди Осин. 

ИНДИГОМУ? УГЪАЙ!
Интернетде аутистле кёк-

ден келгендиле деп, аланы 
«индиго» сабийлеге къоша-
дыла – бек фахмулулагъа. 
Алай Осин бу хапарлагъа бир 
шагъатлыкъ да болмагъанын 
чертгенди. Хау, аутистлени 
араларында да бардыла бел-
гили адамла, алай башхала-
ны болушлукълары болмаса, 
кечиналмагъанлары да аз 
тюйюлдюле. «Жаланда ай-
тырыгъым: аутист – инсанды. 
Аны айныу жолу энчиди», – 
дегенди психиатр. 

Тюбешиуню ахырында 
жыйылгъанла Елисей Осинн-
ге Нальчикге келип, лекция 
окъугъаны ючюн жюрек ыра-
зылыкъларын билдирген-
диле. 

БАЙСЫЛАНЫ Марзият.

Айныу жоллары 
башхалагъа ушамай

Ёмюрлени 
ауазларын 
сакълай

Магъаналы жазма – огъурлулукъгъа 
жораланнган тизмеле

Белгили орус поэт Александр Пушкинни чыгъармала-
рында ислам диннге аталгъан аламат ариу тизгинле бар-
дыла. Аладан бек белгилиси «Къураннга ушатып» деген 
назму къауумду. Бирле аланы бирлешдирип, поэма деп да 
айтадыла (180 тизгин, 9 бёлюм). Дагъыда исламны ызлары 
аны «Кавказ жесир», «Бахчисарай фонтан» деген поэма-
ларында да барды. Алимле айтханларына кёре, ислам 
динни юсюнден кёп затны поэт Шимал Кавказгъа келгенде, 
Кърымда эмда Бессарабияда болгъанда билгенди. Алай 
бла артда ол шартланы чыгъармачылыгъына киргенди.

Сабий невролог Азаматланы Нюржан бла педиатр Залина Гешева «Аналаны 
школу» деген проектни бардырадыла. Совет жыллада быллай школла битеу 
поликлиникалада бар эдиле, жарсыугъа, артда аланы ишлери тохтагъанды.  
«Аналаны школу» эм «Республиканы ёхтемлиги» жандауурлукъ фонд  арт беш 
жылны ичинде Нальчикге битеу Россейде белгили врачланы чакъырадыла. 
«Аналаны школу» «Биз биргебиз» деген халкъла аралы саугъагъа да тийишли 
болгъанды. Бу жол а «Синдика» спа–отельни конференц–залында Россейде  
белгили сабий психиатр Елисей Константинович Осин бла тюбешиу барды-
рылгъанды. Врачла бла анала аутизмни юсюнден лекциягъа тынгылагъанды-
ла, андан сора психиатр жыйылгъанланы сорууларына жууап этгенди. 

«Россей – онгланы къы-
ралы» деген коммерциялы 
болмагъан организацияны 
башламчылыгъы бла «До-
стижения.рф» проект бар-
дырылып тебирегенди. Ол 
Интернетде сайтды. Анда 
саулай бизни къыралны 
эмда энчи хар регионну 
тюрлю-тюрлю бёлюмледе 
жетишимлери, уллу эмда 
сейир проектлери кёргюз-
тюледиле. Алагъа къа-
рагъан инсанла уа сайлау 
этип, рейтингни къураугъа 
къошумчулукъ этерге бол-
лукъдула.

«Бу проект  Россейни 
сюйгенлеге, аны жангы 
тарыхына сейирлери бол-
гъанлагъа деп жараш-
дырылгъанды. Аны баш 
магъанасы – бизни къы-
ралны 21-чи ёмюрде же-
тишимлерини юслеринден 
билдиреди, хар кимни да 
илму, технологиялы эмда 
маданият жетишимлери 
бла шагъырейлендирир-
геди. Келигиз, Россейни 
жетишимлери ючюн къол 
кётюрюгюз, аланы юсюн-
ден хар кимге да айтыгъ-
ыз. Бизни ёхтемленирча 
затларыбыз кёпдюле!» – 
деп жазылады сайтны ал 
бетинде.

Къабарты-Малкъарны 
атындан анда бир ненча 
проект, башламчылыкъ, 
жетишим, белгили адамла 
да кёргюзтюледиле. Сёз 
ючюн, «Къайсыннга жюз 
атлам» – ол  бир жерде да 
болмагъан, закий назму-
чугъа халкъны сюймекли-
гин кёргюзтген эсгертме-
ди. Ташладан къаланнган 
бийик, узун хунада аны 
Ата журтну, ананы, сюйме-

кликни, жашауну, аманны 
эмда ахшыны юслеринден 
акъыл  сёзлерин окъургъа 
боллукъду.

Р е й т и н г н и  к ъу р а г ъ -
анла таулу хычынны да 
унутмагъандыла. Аны да 
къалай къойгъун? Биз-
ни республикагъа келген 
къонакълагъа: «Къайсы 
ашны жаратхансыз?» – деп 

сорсанг, бары да бирча 
аны айтадыла. Ол да сейир 
тюйюлдю – татыулу, исси, 
ауузунгда эрип баргъан 
хычынны эм башына сал-
гъанларын эсге алсанг.

Регионну промышлен-
ность эмда эл мюлк он-
глары да кёргюзтюледиле. 
Тахта кёгетлени сау жылны 
ичинде ёсдюрюп турлукъ 

«Чегем-Агро» теплица ком-
плекс, кёп болмай ишин 
жангыдан башлагъан, гип-
сден къурулуш материалла 
чыгъарыучу «Гипсолит» 
завод, «Басханны бахча-
лары», кёгет-наныкъ эмда 
консерва производствола, 
сют комбинат.

Б е л г и л и  с о в ет  э м д а 
россейли дирижёр Юрий 
Темирканов, суратчы Акъ-
къызланы Имара респу-
бликабызны ма даният 
даражасы бийикде бол-
гъанын кёргюзтедиле . 
Туризм жаны бла къа-
рагъанда: сау дуниягъа 
аты айтылгъан Элбрусну 
этеклеринде курорт эмда 
энди кюч алып башлагъ-
ан, алай бек уллу онглары 
болгъан «Флай Чегем» 
парадром. Дагъыда Огъ-
ары Малкъарда ГЭС, са-
бий чыгъармачылыкъны  
«Кюн шахар» академиясы, 
Олимпиада махтаулукъну 
аллеясы, шёндюгю спорт-
комплексле, юс кийимле 
тикген производство эм 
башха затла.

Алай бла, айтханыбыз-
ча, проектни сайтына ки-
рип (https://достижения.
рф/achievements/rating), 
сюйген, жаратхан адам-
ларыгъызны,  ашланы, 
башламчылыкъланы сай-
ларгъа  боллукъсуз. Аны 
телеграм канал (https://t.
m e / d o s t i z h e n i y a _ r f ) , 
ВКонтакте (https://t.me/
dostizheniya_rf) эмда Од-
ноклассники (https://ok.ru/
group/70000002088964) 
социал сетьледе бёлюм-
лери да бардыла.

УЛБАШЛАНЫ Мурат.

Азаматланы Нюржан бла Залина Гешева.

Елисей Осин.

 Спорт

Алгъышлау

Чекчиле

 Хунерлик

Жыйылыу

Дизайнер Созайланы 
Жамиля (Mila Kereff) бю-
гюнлюкде Германияда 
жашайды. Арт жарым 
жылда таулу къыз малкъар 
халкъны миллет энчили-
гин ачыкълагъан окъала-
ны кийимледе бла омакъ 
жаулукълада жарашдырыу 
бла кюрешеди. Алай бла 
бир ненча къыралда аланы 
чыгъарыуну къурагъанды. 

Жамиля социал  сетьледе бил-
диргеннге кёре, футболкалагъа, 
кепкалагъа, жаулукълагъа сурам 
бютюн  уллуду. 

– Адам къайда жашаса да, 
кесини тамырларын, Ата журтун, 
халкъын унутмазгъа борчлуду. 
Аны аты айтылырына не жаны 
бла да къошумчулукъ этерге ке-
рекди. Мен да билгеними, сына-
мымы хайырлана, «BALKARIA» 
деген ыздан башлагъанма бу 
ишимде. Анга уа ыннамы эрт-
тегили жаулугъу эм аламат кий-
излерибиз кёллендиргендиле, 
– дейди Жамиля.

Малкъардан сора, кезиу къара-
чай халкъгъа жетерикди. Къыз-
ны этгени бютюнда жаш тёлюге 
сейирди. Бара баргъанда уа Жа-
миля башха кавказ миллетлеге 
да эс бёлюр муратлыды.  

Шёндю жарашдыргъан юл-
гюлеринде айыугъа аслам эс 
бёлюнеди. Дагъыда ол таулу 
халкъны эрттеден бери белгиси 
болуп келген барсны да хайырла-
ныргъа дейди. Алай бла, къысха 
заманны ичинде, Жамиля бизге 
биреуде да болмагъан аламат 
саугъалары бла къаууандыры-
рын сакълайбыз. 

Жамиля хазырлагъан юлгюле-
де уа жюн къыппала, къой тери, 
кийизле, миллет жаулукъла, 
чепкенле да кёребиз. Хар бирин-
де «BALKARIA» деп жазылады. 
Коллекция саулай чыкъгъандан 
сора уа сизни аны автору эм про-
ектни ахыр эсеби бла толуракъ 
шагъырей этерикбиз. 

ТАППАСХАНЛАНЫ Аминат. 

Алгъаракълада билдирге-
нибизча, Краснодар крайда 
Аскер тутушуудан онунчу би-
теуроссей жаш тёлю оюнла 
ётдюрюлгендиле. Эришиуле 
спортну жыйырмадан аслам 

тюрлюсюнден бардырыл-
гъандыла.

Оюнланы чегинде тхэк-
вондону ГТФ тюрлюсюнден 
турнирле да къуралгъан-
дыла, алагъа 18 региондан 

300 спортчу къатышханды. 
Къабарты-Малкъарны жый-
ымдыкъ къауумуна 24 адам 
киргенди. Аладан массоги 
бёлюмде майдалланы Ах-
матланы Амина, Ясина На-
уржанова, Исмаил Сасиков, 
Къочхарланы Магомет, Ка-
милла Макоева эм башхала 
алгъандыла. Стоп-баллда 
уа «алтынлагъа» Ислам 
Абазов, Ахматланы Аза, 
Ратмир Калмыков тийишли 
болгъандыла. 

Каратени бир тюрлюсюнде 
уа энчи эсепде «кюмюшню» 
Иван Саргин, «доммакъ-
ланы» уа Никита Чередник 
бла Александр Доницкий 
алгъандыла. 

КУЛЬЧАЛАНЫ Зульфия.

Бу эсгериу «Алан» атлы 
жамауат биригиуню башлам-
чылыгъы бла къуралгъанды. 
Кесигиз билгенликден, ол 
биригиуню борчларындан 
бири миллет маданиятны ай-
нытыуду. «Аланны» бу проек-
тин мемориалда ишлегенле 
аны директору Теммоланы 
Фаризат бла бардырадыла.

Быллай тюбешиуледе 
бу сыйлы юйде, Россейни 
бла Къабарты-Малкъарны 
байракълары чыгъарылып, 
къырал гимн согъулгъаны 
тёреге айланнганды. Ызы 
бла Теммоланы Фаризат ары 
келгенле бла саламлашып, 
поэтни юсюнден къысха 
билдириу этгенди. 

Отарланы Керим 1912 жыл-
да 3 майда Гирхожанда ту-
угъанды. Эл школну жети 
классын тауусханды. 1928-
1930 жыллада элде жангы 
ачылгъан изба-читальняда 
ишлегенди. Нальчикде Ле-
нинчи окъуу шахарчыкъда 
педтехникумда окъуп, тёрт 
жылны медтехникумда бла 
Коммунист эл мюлк школда 
ана тилден дерсле бергенди.

Биринчи назмусу 1930 
жылда «Къара халкъ» газет-
де басмаланнганды. Уруш-

ха дери «Тутдула» (сабий 
хапарла),  «Назмула бла 
жырла», «Школну туугъаны» 
(хапарла) китаплары чыкъ-
гъандыла. 1936 жылда аны 
СССР-ни Жазыучула союзу-
на алгъандыла. 

Уллу Ата журт уруш баш-
ланнганда, поэт кеси тилеги 
бла фронтха кетгенди. Анда 
тасхачы къауумгъа коман-
дирлик этгенди. Фронтдан, 
ауур жаралы болуп, 1943 
жылда къайтханында, ре-
спубликаны Жазыучула со-
юзунда ишлегенди.

Кёчгюнчюлюкде Фрунзеде 
трикотаж фабрикада цехни, 
кадрла бёлюмню таматасы 
болуп тургъанды. Партияны 
ХХ съезди кёчгюнчю халкъ-
лагъа этилген терсликни 
тюзетсин деп, Хрущёвха 
къагъыт жазгъанды. 1956 
жылда Ата журтха къайтхан-
лай, Книготоргну директору 
болгъанды. Ызы бла, «Шу-
ёхлукъ» альманахха башчы-
лыкъ этгенди. Жазыучула со-
юзуну правленинде жууаплы 
секретарь болуп ишлегенди.

Урушда этген жигитли-
клери ючюн поэт Къызыл 
Жулдузну ордени эм къауум 
майдал бла, мамыр жаша-

уда жетишимлери ючюн да 
Урунууну Къызыл Байрагъы-
ны ордени бла саугъаланн-
ганды.

Фаризат Ибрагимовна би-
ринчи сёзню мемориалда 
баргъан эришиулеге къа-
раучу жюрини таматасы, 
жазыучу, журналист Осман-
ланы Хыйсагъа бергенди. 
Ол ары келгенлеге быллай 
тюбешиулени, эсгериулени 
магъанасыны юсюнден айта: 
«Бахсанда мени анамы уста-
зы болгъанды Отарланы Ке-
рим. Ол дагъыда кёп сабийге 
къара танытханды. Аны по-
эзияда этген жетишимлери 
кёпдюле. Бютюнда урушну, 
сюргюнню юсюнден аныча 
ачыкъ, тынгылы жазгъанла 
аздыла», – дегенди.

Назмучу Мусукаланы Са-
кинат да жазыучуну чыгъар-
мачылыкъ жолуну, назмула-
рыны, поэмаларыны къый-
матлыкъларыны юсюнден 
айтханды. 

Ызы бла Отарланы Керим 
атлы малкъар культура  ара-
ны  къураугъа уллу къыйын 
салгъан, кёп жылланы аны 
таматасы болуп тургъан, 
КъМР-ни ма даниятыны 
сыйлы  ишчиси Тюбейланы  

Светлана сёлешгенди. Свет-
лана Мухтаровна ол мада-
ният араны ишини юсюнден 
тынгылы хапар айтханды.  
«Анга Отарланы Керимни 
атын атаргъа деген оюмуму 
биринчи «Алан» биригиу-
ге жазгъан эдим. Алай да 
болгъанды. Энди ол жаш 
тёлюню сюйген жериди. Биз-
де кёп иш этиледи. «Бешик 
жыр» деген фестивальны 
бардыргъанда, Отарланы 
Керимни «Бешик жыры» бла 
башлагъанбыз аны. Артда 
«Къарачай-малкъар миллет 
оюнла», «Хычинни кюню», 
«Нарт Дебетни туудукъла-
ры», «Аппала бла ыннала» 
деген, башха фестивальла 
да болгъандыла. Аланы бары 
да поэтни аты бла байлам-
лыдыла. 

Бирде дерсде студентлеге 
Отарланы Керимни «Ана-
ма письмо» деген назму 
къауумун окъугъанымда, 
къонгуроу къагъылгъанда 
да, жашла, къызла аудито-
риядан чыгъаргъа ашыкъ-
магъанлары эсиме тюйрелип 
къалгъанды. Ма аллай бир 
кюч, магъана барды аны ёл-
ген анасына жазгъан къагъ-
ытында», – дегенди ол. Аны 
бла бирге ол анда олтургъан 
сабийлени Отарланы Керим-
ча, игилерибизге ушаргъа 
чакъыргъанды. 

КъМР-ни сыйлы мадани-
ят ишчиси, республикалы 
радиону музыка бёлюмюню 
таматасы Этчеланы Муза-
фар Отарланы Керимни онн-
га жууукъ жырына макъам 
такъгъанды. «Миллетибиз 
жетишимли болур ючюн, 
уруш, мамыр жыллада да 
Отарланы тукъум кёп иш 
этгенди. Насыплыгъа санай-
ма кесими Отарланы Омар 
бла ишлегеним ючюн. Мен 
оналты жылымда школда 
жыр къауум къурагъан эдим, 

Керимни «Аязчыкъ» деген 
жырын асыры сюйгенден, 
ол жыр къауумгъа алай атап. 
Алгъыш этерге сюеме Отар-
лагъа – хар юйюрде Омарча, 
Керимча уланла туусунла», 
– дегенди.

Оналтынчы номерли школну 
сабийлери, поэтни жашау жо-
луну юсюнден айта, ол не кези-
уде къаллай назмула жазгъа-
нына эс бура, аланы окъугъ-
андыла. Этчеланы Музафар 
хазырлагъан жаш жырчыла 
бир ненча жыр айтхандыла. 
Тепсегенле да болгъандыла. 
Дагъыда ары келгенлени бел-
гили жырчы Бийланы Аслан 
къууандыргъанды. 

Тюбешиуню ахырында От-
арланы тукъумну адамла-
ры ары келгенлеге ыразы-
лыкъларын билдиргендиле. 
Аланы атларындан сёлеше, 
Отарланы Амаш: «Бизни  
халкъыбызны белгили адам-
лары кёпдюле. Энейланы 
Тимурча, Залийханланы Ми-
хаилча, Къулийланы Къай-
сынча, Отарланы Керимча, 
Ленинни эки орденине, Ок-
тябрь революцияны ордени-
не да тийишли болгъан Мусу-
каланы Шамсача адамлары 
болгъан миллетбиз биз. 

Москвада аспирантура-
да окъугъанымда, биргеме 
Къыргъызда эл мюлк жаны 
бла ишлеген бир къуллукъчу 
жаш тюшеди. Ол, тукъумуму 
билгенде:«Сен Отарланы Ке-
римни жууугъумуса?» – деп 
соргъан эди. «Тукъумум айтып 
турады», – дегенимде, кёп 
ариу сёз айтхан эди Керимни, 
Къайсынны юсюнден да, От-
арланы Омар къыргъыз тилде 
айтхан жырны да къатлап. 
Сабийле, сизге уа айтырыгъ-
ым алайды: аз адам сан-
лы халкъны инсаны халкъы 
ючюн жукъ этмесе, сора бош 
туугъанды жер юсюне. Иги 
окъугъуз. Ахшылагъа ушаргъа 
итинигиз. Сизни жетишимле-
ригиз миллетни жетишимлери 
болгъанларын  унутмагъыз», 
– дегенди.

КЕРТИЛАНЫ Сакинат.

Хурметлеу

Ариу сёзю, 
халаллыгъы да унутулмагъандыла

Озгъан шабат кюн Малкъар халкъны политика 
репрессияланы кезиулеринде жоюлгъанларына 
аталгъан мемориалда Къабарты-Малкъарны халкъ 
поэти, Уллу Ата журт урушну заманында, жанын-къа-
нын аямай, Туугъан жерин къоруулагъан назмучу, 
кёчюрмечи, сюргюн сынагъан халкъын жакълап, 
къырал таматагъа къагъыт жазгъан  Отарланы 
Сарамырзаны жашы Керимге, аны жашау эм чыгъ-
армачылыкъ жолуна аталгъан эсгериу тюбешиу 
къуралгъанды. Ол Малкъар халкъ кёчюрюлгенли 80 
жыл болгъанына аталгъан «Мен да жашагъанма бу 
жерде….» деген проектни чеклеринде баргъанды. 

Экинчи битеудуния уруш 
бошалгъан эмда милита-
рист Японияны аскерлери 
ууатылгъан кюнлеге  аталып, 
РФ-ни ФСБ-сыны КъМР-
де Чекчи управлениясында 
жаш адамланы арасында 
эришиуле къуралгъандыла. 
Алагъа Нальчикни беш шко-
луну окъуучулары къатыш-
хандыла – чекчи классланы 
курсантлары. Ала женгил 
атлетикадан къарыуларын 
сынагъандыла: жюз метрге 
эмда  бир километрге чабып, 
эстафетада, гранатаны атып. 

Алай бла битеу эришиуледе 
6-чы школну къаууму алчы 
болгъанды. Экинчи жерге 
11-чи, ючюнчюге уа 18-чи 
школланы окъуучулары чыкъ-
гъандыла. 

Саугъалауну аллында чек-
чиле жаш адамлагъа киши-
ликни дерсин бардыргъанды-
ла эмда 43-чю чекчи отрядны 

тарыхыны юсюнден кино 
кёргюзтгендиле. Эсигизге 
салайыкъ, КъМР-де Чекчи 
управление аны мурдорунда 
къуралгъанды. 

Быллай жумушла ёсюп 
келген тёлюню къарыулу эт-
генлери бла бирге аланы Ата 
журтубузгъа сюймекликге, 

аны  аллында жууаплылыкъ-
гъа, къыралыбызны жети-
шимлери ючюн ёхтемленирге 
юйретедиле, дегендиле бизге 
Чекчи управленияны пресс-
службасындан.

ТИКАЛАНЫ Фатима 
хазырлагъанды.

Тёзюмлюкге 
чакъырыу

2023 жылда терроризмге къажау юйрениу-
лени   Терроризмге къажау миллет комитетни 
башчысы эмда КъМР-де Оператив штаб 
къабыл кёрген  тизмесине тийишлиликде,  
26-27 сентябрьде Нальчикде энчи юйрениуле 
бардырыллыкъдыла. 

КъМР-де Оператив штаб республиканы 
инсанларын бла къонакъларын  аланы кези-
уюнде болжаллы халда кийирилген чеклени  
бла чырмауланы ангыларларын тилейдиле. 

Республиканы  34 инса-
нындан 17 миллион сомну 
урлагъанлагъа ачылгъан уго-
ловный иш сюдню къараууна 
берилгенди. КъМР-ни проку-
ратурасы юч инсаннга ачыл-
гъан терслеу материалланы 
къабыл кёргенди, ала РФ-ни 
УК-сыны 159-чу статьясыны 
4-чю кесегине бузукълукъ 
этгенлерине ишеклик барды: 
къуллукъларын хайырланып, 
инсанланы алдап, аланы 

мюлклерин кёп санда урлагъ-
анлары ючюн. 

  Тинтиуледен ачыкъланнга-
ныча, 2021 жылда терсленн-
генледен бири финанс келе-
чилик берген коммерциялы 
организациягъа  башчылыкъ 
этгенди. Ол эки ишчиси эмда 
энтта белгисиз адамла бла 
алгъандан келишип, ахча 
урлагъандыла. Ызы бла аны 
республиканы 34 инсаныны 
счётларына ётдюргендиле. 
Ахчаны аналыкъ капиталны 
сертификатыны програм-
масыны чеклеринде жашау 
журтну сатып алыргъа неда 
ишлетирге займныча кёр-

гюзтгендиле. Алай бла ише-
клиле 17 миллион сом къоллу 
болгъандыла. 

Уголовный ишни тинтген 
кезиуде къоранчланы къай-
тарыу жаны бла даула хазыр-
ланнгандыла. Терсленнген-
лени машиналарына эмда 
банкда ахчаларына арест 
салыннганды. Битеу шарт-
ла Урван районну сюдюню 
къараууна берилгендиле, 
деп билдиргендиле бизге 
надзор ведомствону пресс-
службасындан. 

ТОКЪЛАНЫ Фатима 
хазырлагъанды. 

Кенгешни ача, Черек рай-
онну башчысыны орунбаса-
ры Бечелланы Мухтар жол-
да къоркъуусузлукъ ючюн 
водительле бла бирге хар 
адам да жууаплы болгъанын 
белгилегенди. 

 КъМР-де МВД-ны Жолда 
жюрюуню къоркъуусузлугъу 
жаны бла управлениясыны 

башчысы Дмитрий Сухо-
рученко жыйылгъанланы 
низамлы, законланы билген 
жаш тёлюню ёсдюргенлери 
ючюн ыразылыгъын айт-
ханды. Ол жолда адамла-
ны къоркъуусузлукъларын 
сакълауда ведомстволаны 
араларында байламлыкъла 
мындан ары да кючлени-

риклерине ышаннганын 
билдиргенди. «Сабийлени 
жашауларын бла саулукъ-
ларын сакълау – хар бири-
бизни да баш борчубузду», 
– дегенди ол.

Тюбешиуге белгили спорт-
чула «АСВ» лиганы чем-
пиону Туменланы Альберт, 
спортну халкъла аралы да-
ражалы усталары  Туменла-
ны Бийберт бла Мурзабек 
Мисостов къатышханларын 
белгилерчады. Туменланы 
Альберт жолда жюрюуню 
жорукъларын билген ар-
тыкъда магъаналы болгъа-
нын айтханды. Ол низамсыз 
спортда, жашауда да жети-
шимле болмазлыкъларын 
чертгенди. 

 Ызы бла Къашхатауну 
бла Зарагижни орта школ-
ларыны окъуучулары жол-
да жюрюуню къоркъуусуз-
лугъуну юсюнден назмула 
айтхандыла, театр оюн да 
кёргюзтгендиле.

Ушакъны кезиуюнде окъ-
уучуланы къонакълагъа 
соруула берирге онглары 
болгъанды. Жыйылыуну 
къурагъанла сабийлеге 
кийимлеринде жюрютюр-
ча жылтыратыучу затланы 
бергендиле – кече жолда 
водительле аланы эслерча. 

Узакъ ёмюрлю бол! 
Къашхатау элден Гуппойланы Хажиметни 

жашы Хызырны сабийлери бла туудукълары 
туугъан кюню бла алгъышлайдыла: «Багъ-
алы атабыз, сени бек сюебиз. Сюек сау-
лукълу, узакъ ёмюрлю бол! Туз-гыржынынг 
халал болсун! Энтта да кёп жылланы сени 
сыйлаучула болайыкъ! Насыбынг, ырысхынг 
да кёкден тюшген жауун кибик, жерден 
чыкъгъан кырдык кибик кёп болсунла!»

Оператив штаб

Кийимлеринде – 
миллет энчиликле

Жолда жюрюуню къоркъуусузлугъуну битеурос-
сей ыйыгъыны чеклеринде Къашхатауда Черек рай-
онну  Маданият юйюнде ведомствола аралы кенгеш 
бардырылгъанды. Ачыкъ ушакъгъа право низамны 
сакълаучула бла бирге, районну оноучулары, билим 
бериу учрежденияланы келечилери, дин къуллукъчу-
ла  къатышхандыла. Ары школчула да келгенлери уа 
бютюнда магъаналы болгъанды.

Жолда къоркъуусузлукъну 
жорукъларына  тюшюндюре

Даражалы эришиуледен – иги кесек майдал бла

Прокуратура


